Pasg

Swper i bawb
Thema: 


Pasg. Ystyr Swper yr Arglwydd/Cymun
.

Cefndir Beiblaidd:
1 Corinthiaid 11: 23-26; Mathew 26:17-30
Cymeriadau:

Arweinydd





Pyped


Offer:


Llyfrau resêt.  Het cogydd ar gyfer y pyped os yn bosibl
Y pyped yn ymddangos.

Arweinydd:

Sut wyt ti............(enw’r pyped)?
Pyped:

Prysur! Does gen i ddim amser i siarad.
Arweinydd:
Pam?  Beth wyt ti’n ei wneud?  Pam wyt ti’n gwisgo het wirion ar dy ben. A beth ydy’r holl lyfrau yna?
Pyped:

Dydy’r het ddim yn wirion!  A dw i’n darllen llyfrau resêt mam 
Arweinydd:

Pam?

Pyped:
Achos dw i wedi gwahodd ffrindiau draw am swper nos Iau! A does gen i ddim syniad pa fwyd i’w baratoi
Arweinydd:

Pam!

Pyped:
Achos mae’n amhosibl plesio pawb.  Dim ond cig mae Llywelyn Llew yn ei fwyta, ond mae Pitw’r Bwji yn lysieuwr!  Mae Arthur Arth yn  bwyta mêl hefo popeth, ac mae’n gas gan Ted y Twrci sbrowts achos bod nhw’n gwneud iddo feddwl am  y Nadolig.  Mae Mari’r Mochyn yn gwrthod bwyta wyau achos bod wyau yn gwneud iddi hi feddwl am frecwast, yn arbennig Full English....felly dydw i ddim yn gwybod beth i’w wneud.  Dw i’n edrych am ychydig o ysbrydoliaeth gastronomolegol yn y llyfrau yma.
Arweinydd:

Mae’n anodd plesio pawb!   
Pyped:

Wyt ti’n gwybod am unrhyw bryd o fwyd sy’n plesio pawb?
Arweinydd:
.Wel, ydw, ond mae’n bryd o fwyd gwahanol iawn i’r un rwyt ti’n ei baratoi.
Pyped:

Dim ots, dw i’n barod i ystyried unrhyw beth.
Arweinydd:
Mae hwn yn bryd o fwyd arbennig – swper arbennig. Mae pobl sy’n credu yn Iesu Grist yn dod i’r swper arbennig yma, ac yn bwyta’r un bwyd yn union, dim  ots ble yn y byd mae’n nhw’n byw.
Pyped:
 
Am beth wyt ti’n siarad?
Arweinydd:

Am Swper yr Arglwydd, neu’r Cymun.  
Pyped:
Iawn, os ydy’r swper yma yn plesio pawb, fe wna i ei baratoi ar gyfer nos Iau. 
Arweinydd:
Na, na.  Mae’r swper yn arbennig achos bod bwyta’r swper yma yn atgoffa Cristnogion o beth ddigwyddodd i Iesu Grist ar y groes.
Pyped:

Beth mae pobl yn bwyta yn y swper yma?

Arweinydd:

Bara a gwin.
Pyped:

Beth arall?
Arweinydd:

Dim byd. 
Pyped:

Dim ond bara a gwin?!  Swper gwael iawn, os ti’n gofyn i mi.
Arweinydd:
Wel, ar y nos Iau cyn y dydd Gwener pan gafodd Iesu ei ladd ar y groes, cafodd Iesu a’i ffrindiau swper olaf gyda’i gilydd.  Gwledd i gofio sut roedd Duw wedi achub yr Iddewon o fod yn gaethweision yng ngwlad yr Aifft oedd y swper.
Pyped:

Dw i’n gwybod y stori yna – Moses, a’r 10 pla, a Pharo
Arweinydd:
 Ie. Ond ar ddiwedd y swper cymerodd Iesu ddarn o fara, ei dorri yn ddarnau llai a’i rannu gyda’i ffrindiau. Dywedodd wrthyn nhw bod ei gorff yn mynd i gael ei dorri fel y bara.  A dywedodd wrthyn nhw am fwyta darn bach o fara er mwyn cofio amdano ar y groes.
Pyped:

Beth am y gwin?
Arweinydd:
Wel, roedd y gwin yn goch, fel gwaed. Cymerodd Iesu gwpan o win a dweud wrth y disgyblion am yfed er mwyn cofio y bydda fo’n dioddef a gwaedu ar y groes, er mwyn iddyn nhw, ac unrhyw un arall sy’n rhoi ei ffydd yn Iesu, ddod yn ffrindiau gyda Duw eto.
Pyped:

Dydy bara a gwin ddim yn llawer o swper!
Arweinydd:
Na.  Ond mae Cristnogion ar hyd a lled y byd yn dod at ei gilydd i fwyta Swper yr Arglwydd, neu’r Cymun, ac mae’n nhw’n cofio aberth Iesu ar y groes ac yn diolch iddo. 
Pyped:
Felly byddai Arthur Arth, Ted y Twrci, Mari’r Mochyn, Pitw’r Bwji i gyd yn bwyta’r un peth, er mwyn cofio am Iesu.

Arweinydd:

Cywir!  Wel?  Wyt ti wedi cael ysbrydoliaeth?

Pyped:
Ydw.  Byffet!  Dewis o fwyd ar y bwrdd, a bydd pawb yn cael dewis ei hoff fwyd.  Mae hynny’n ateb y broblem!

Arweinydd:

Ydy, Gordon Ramsey/Delia Smith.  Da iawn ti!

Exit y ddau

